
 Жүсіп Баласағұн шамамен 
1015-1016 жылдары Шу 
өзенінің бойында  Баласағұн 
қаласында туған. Ол – 
ғылымның əр түрлі салаларын 
– тарих, математика, 
астрономия, т.б. ғылымның 
түрлерін, араб, парсы тілдерін, 
игерген ғұлама ғалым.



Жүсіп Баласағұнидің есімі 
əлемдік əдебиет пен 
мəдениет тарихында 
"Құтадғу білік" ("Құтты 
білік") дастаны арқылы 
қалды.



Көптеген зерттеушілер бұл поэманы саясат, 
мемлекет басқару, əскери іс жөніндегі 
философиялық трактат деп жүр. Шындығында 
да, бұл жалаң əдеби дүние емес. Бұл бүтін бір 
тарихи кезеңнің мінез құлқын бойына сіңірген, 
қоғамдық саяси, əлеуметтік бітімі қанық, 
моральдық этикалық, рухани қазынамыздың 
негізі, арқау боларлық дүние. Ондағы бүгінгі 
тілімізге, ой толғамымызға төркіндес, етене 
жақын орамдарды көргенде, қазақ əдебиетінің 
солармен тікелей сабақтаса жалғасқан 
дидактикалық поэзия мен шешендік сөздердің, 
билердің орағытып, ой тастайтын кең тынысты 
толғамдарының дəстүрлі бірлігі «мен 
мұндалап» тұрады.



 Жүсіп Баласағұнның мемлекетті 
басқару қағидалары мен 
принциптерін, елге билік 
жүргізудің ережелері мен 
тəртібін, қоғам мүшелерінің 
мінез-құлық жəне əдеп-ғұрып 
нормаларын жыр еткен 
этикалық-дидактикалық 
мазмұндағы көркем туындысы.



Жүсіп Баласағұни «Құтты білікті» 1069—1070 жж. 
Баласағұн қаласында бастап, он сегіз айдың ішінде 
Қашқар қаласында аяқтаған. Қоғамдық əлеуметтік мəні 
терең, халықтың моральдық этикалық бағдарламасы 
іспеттес бұл еңбегін Қарахан мемлекетінің сол кездегі 
билеушісі Табғаш Арслан хан Боғратегінге тарту еткен. 
Түркия ғалымдары 1942–43 ж. «Құтадғу Білігтің» үш 
нұсқасын да Стамбұлдан үш томдық кітап етіп шығарды. 
Дастанды зерттеу ісіне, əсіресе, түркі ғалымдары Р.Р.Арат, 
М.Ф.Кепрюлд жəне А.Дильгар, т.б. көп еңбек сіңірді. 
«Құтадғу Біліг» дастаны орта ғ-ларда бүкіл түркі əлеміне 
түсінікті болған Қарахан əулеті мемлекеті түріктерінің 
тілінде жазылған.

